
ferentziak aipatu ondoren, unibertso fonikoa kokatzen du kode batean
eta bestean lehen kapituluan.

Fonetika eta Fonologiaz diharduen hurrengo kapituluan XX. men-
deko hizkuntzalaritzaren zimentarriak eta iturburuak ditu aipagai.
«Hizkuntza ez da sustantzia, forma hutsa baizik» uste du dela hizkun-
tzalaritza modernoaren habe nagusia. Bi hizkuntzalari handiren lanetan
oinarriturik > sustantzia eta forma kontzeptuak argitzen ditu.

Unitate fonikoei eskeintzen die Quilis-ek hirugarren kapitulua. De-
finitu ondoren, honela kontsideratzeko bete behar dituzten baldintzen
barnean ? sartuko ditu fonemak, baldintza hauek betetzen dituzten neu-
rrian. Twaddell, Hjelmslev, Trubeztzkoy, Jakobson eta Martinet-en fo-
nema kontzeptu desberdinak agertu ondoren, espainieraren fonema eta
aldaeren deskribapena egiten du, Jakobson-en formulaketa teorikoetan
oinarriturik. Bokal eta kontsonanteak aztertzerakoan, ikuspuntu akus-
tikoa eta artikulaziozkoa ditu kontutan; aldaeren berri eman ondoren,
transkribaketa ortografikoa, AFI eta RFE erabiltzen ditu. Aipagarriak
dira, dakartzan soinuen filme erradiologikoak, soinu eta fonemen arti-
kulaziozko taulak eta tasun bitarren taula akustikoa. 67-88.or. zehar
unitate suprasegmentalak edo prosodikoak ditu aztergai. Azentuaren de-
finizio orokorra, funtzioak eta tipologia zehaztu ondoren, espainierazko
azentu eskemen laburpen taulak egiten ditu. Ohizko teoriei kontraja-
rriz, azken urteotan behin eta berriz esana errepikatzen digu hemen ere
espainierazko azentuaz, hots, oinarrizko maiztasuna dela ezaugarri na-
gusia, iraupena ondoren eta intentsitatea azkenik.

Intonazioak funtzio linguistikoa bete eta sustantzia eta forma di-
tuela onartzen duen neurrian Malmberg eta Faureren® irizpideak ho-
besten ditu. Melodi-kurbaren parametroen berri ematerakoan, azentuan
bezalaxe, oinarrizko maiztasun aldeketetan aurkitzen du ezaugarri fi-
siko nagusia. Korronte europarraren tesiak jarraituz, espainieraren
tonu-mailak, bukaera-lokuneak eta azentuak zein diren esan ondoren
amaiera ematen dio teoriazko parte honi.

Bigarren partean praktikak eta iruzkin fonetiko eta fonologikoak
ditugu. 91-93 orrialdeetan ahozko testu eta testu idatzien transkribake-
tak egiteko ohar garrantzitsuak eman ondoren, bi motatako praktikak
ditugu: '

a) Teoriari guztiz atxikirik dauden testu transkribaketak, fonema
eta aldaerei lotutako galderak eta artikulaziozko eskemei buruzko 40
ariketa eta berauen erantzunak. '

b) Sonogramen azterketa eta interpretapena egiteko beste 13 ari-
keta eta erantzunak.

(2) F. DE SAUSSURE eta L. HJELMSLEV.

3) E. BENVENISTE: «Les niveaux de l’analyse linguistique» in Problemes de linguistique géné-
rale, Paris, 1966 eta G. Hammarstrém, Las unidades lingiiisticas en el marco de la lingiiistica moder-
na, Madrid, Gredos, 1975.

(4) «Analyse instrumentale et structurale des faits d’accents» in Phonetique générale et Romane,
Mouton, 1971.

Egileak berak gogorarazten digu, azken ariketa hauek ulertzeko,
nahitaezkoa dela 198lean argitaratu zuen liburuko zenbait kapitulu
ezagutzea. Hala nola: soinuaren akustika, sonografoa, hizkuntz-sinte-
tizatzaileak, ezaugarri berezleak, etab. Halere, espektrogramak komen-
tzatzeko orientabide teoriko batzu eskeintzen dizkigu: bokalen forma-
kin, segmentu bakoitzaren denbora, intentsitatea eta oinarrizko maizta-
~sunaren neurketei buruzkoak batetik eta interpretapenei buruzkoak
bestetik.

Azkenik, egileak zehaztasun osoz egindako testu desberdinen iruz-
kin fonologiko eta fonetiko hauek ematen dira:

— testu idatzia;

— hiztun bakarraren ahozko testua;

— solasketa testua;

— hizkuntz-mapa.

Testu bakoitzari zor zaion berezitasunak aztertzeaz gain, eta hiz-
kuntz-maparen komentarioan izan ezik, beste guztietan antzeko meto-
dologia erabiltzen du. Honela, transkribaketa fonologikoan eta foneti-
koan, azentua eta intonazio-markak ahantzi gabe, AFI eta RFE-ren zei-
nuak erabiltzen ditu; zalantza-iturri gerta daitezkeen osagai labur eta
osagai luzeen argitasunak eta ahozko testuaren kasuan, bokalen analisi
akustikoa dakar. Hemen, formakinen datuen ondoan paratzen ditu hiz-
tunaren formakin taulak, triangelu akustikoak bokal azentudun eta
intonazioan, oinarrizko maiztasunaren aldaketak isladatzen dituen bi
irudi.

Gaien eta irudien aurkibideekin amaitzen da liburua.

Lan garrantzitsu eta funtsezko baten aurrean gaudela aitortu behar.
Ezagupen teorikoen aplikazioetan somatzen dugu meriturik handiena.
Ariketak eta iruzkinak pausoka, pedagogikoki eta zorroztasunez buru-
tuak daude. Lanabes eraginkorra izan daiteke fonetika eta fonologiako
lan praktiko eta esperimentalen hastapenetarako.

Bere osotasunean liburua ongi ekilibratua egon arren, kontutan har-
turik lehen kurtsoko unibertsitate ikasleei zuzendua dagoela, azken
urteotan arrakastaz hedatzen ari diren teoria berriei leihoak ez zabal-
tzea eta oinarrizko bibliografiaren falta, lirateke gure ustez alderik
eskasenak.

Pilar Echeverria
(UPV/EHU)

Jon Juaristi, Literatura Vasca, «Historia Critica de la Literatura Hispé-
nica» 29, Taurus, Madrid 1987.

Irakasle azkar eta zorrotz honek kritikak ematen ohi dituen erre-
mintez hornituz eta baliatuz liburu paregabe bezain kritikagai dena ar-
gitaraberria digu euskal literaturaz.

